Հ Ի Մ Ն Ա Վ Ո Ր Ո Ւ Մ 
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ Վայոց ձորի մարզպետը՝ ՀՀ Վայոց ձորի մարզ, Վայոց ձորի մարզ, Եղեգնաձոր համայնք, Եղեգնաձոր քաղաք, Զորավար Վարդան փողոց 12/1 հասցեում գտնվող անշարժ գույքն անհատույց օգտագործման իրավունքով «Վայոց ձորի բժշկական կենտրոն» ՓԲԸ-ին (այսուհետ՝ Ընկերություն) տրամադրելու խնդրանքով:
Համաձայն ՀՀ Վայոց ձորի մարզպետարանի կողմից ներկայացված տեղեկատվության Ընկերությունը հանդիսանում է 100 տոկոս պետական մասնակցությամբ առևտրային կազմակերպություն։ Համաձայն անշարժ գույքի նկատմամբ իրավունքների պետական գրանցման թիվ 07032024-10-0014 վկայականի Մարզ Վայոց ձոր, համայնք Եղեգնաձոր Եղեգնաձոր ք. Զորավար Վարդան փողոց 12/1 հասցեում գտնվող անշարժ գույքը հանդիսանում պետական սեփականություն և ամրացված է  Հայաստանի Հանրապետության Վայոց ձորի մարզպետի աշխատակազմ պետական մարմնին:
[bookmark: _Hlk186123932]Բժշկական կենտրոնի հետագա գործունեությունը պատշաճ կազմակերպելու և իրականացնելու նպատակով, հիմք ընդունելով ՀՀ կառավարության 2023 թվականի ապրիլի 21-ի թիվ 595-Ն որոշումը, Վայոց ձորի մարզպետը խնդրել է մշակել և շրջանառել Վայոց ձորի մարզ, Եղեգնաձոր համայնք, Եղեգնաձոր քաղաք, Զորավար Վարդան փողոց 12/1 հասցեում գտնվող անշարժ գույքը Ընկերությանն անհատույց օգտագործման իրավունքով տրամադրելու իրավական ակտի նախագիծ: 
[bookmark: _Hlk186120446][bookmark: _Hlk186120504]Հաշվի առնելով վերոգրյալը, ինչպես նաև համայնքի բնակչության պահանջարկը,  Պետական գույքի կառավարման կոմիտեն՝ առաջնորդվելով ՀՀ կառավարության 2023 թվականի ապրիլի 21-ի թիվ 595-Ն որոշման թիվ 1 հավելվածով հաստատված կարգի 3-րդ կետի 2-րդ պարբերության և 4-րդ հավելվածի 1-ին կետի պահանջներով, մշակել է «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագիծը, որով առաջարկվում է Վայոց ձորի մարզ, համայնք Եղեգնաձոր, Եղեգնաձոր քաղաք, Զորավար Վարդան փողոց 12/1 հասցեում գտնվող 2, 269,470,000 ՀՀ դրամ գնահատված արժեքով՝ 7691,4 քառ. մետր մակերեսով հիվանդանոցը, 70,27 քառ. մետր մակերեսով կաթսայատունը, 49,88 քառ. մետր մակերեսով ենթակայանը, 59,15 քառ. մետր մակերեսով (136,05 խ․ մ) պարիսպը և դրա զբաղեցրած, օգտագործման ու սպասարկման համար անհրաժեշտ 1,13 հա մակերեսով հողամասը  անհատույց օգտագործման իրավունքով տրամադրել Ընկերությանը:
 «Անհատույց օգտագործման իրավունքով անշարժ գույք տրամադրելու մասին»  Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 





